
 
 KATHY HOCHULگورنر   0202/1/11 :فوری ریلیز کے لیے

 

نے اہم بنیادی ڈھانچے میں سرمایہ کاری کر کے اپنی کمیونٹیز کو مضبوط بنانے کا منصوبہ پیش  HOCHULگورنر 
  کر دیا

  
  گورنر نے رہائش گاہوں کی قلت سے نمٹنے کے لیے مزید رہائش گاہیں بنانے کے منصوبوں کا اعلان کر دیا

  
  پوری ریاست کی کمیونٹیز تک صاف اور محفوظ پانی فراہم کرنا

  
  مقامی پروگراموں، بنیادی ڈھانچے کے منصوبوں، اور باغات کی بہتریوں میں سرمایہ کاری کرنا

  
 نیو یارک کے باشندوں کے لیے سفر اور آمد و رفت کے وقت میں بہتری لانا 

  
  

( State of the State)کے اسٹیٹ آف دی اسٹیٹ  0202نے آج اپنے ( کیتھی ہوکل) Kathy Hochulگورنر 
خطاب کے ایک جزو کے طور پر نیو یارک کی کمیونٹیز کو مضبوط بنانے کے لیے بنیادی ڈھانچے میں سرمایہ کاری 

ہائشی کرنے کی تجاویز پیش کیں۔ گورنر کے منصوبے میں رہائش گاہوں کی کمی دور کرنے کے لیے مزید ر
منصوبے بنانے، صاف اور محفوظ پانی فراہم کرنے، مقامی بنیادی ڈھانچے کو بہتر بنانے، اور آمد و رفت کے وقت 

  میں کمی کرنے جیسے امور شامل ہیں۔
  
ایک زمانہ تھا جب نیو یارک ایری کینال سے بروکلین برج تک جدید انفراسٹرکچر تعمیر کرنے میں ایک رہنما کی "

تھا، لیکن قواعد و ضوابط کی پابندی نہ کرنے اور اقدامات نہ کرنے کی وجہ سے ہماری ترقی رک گئی حیثیت رکھتا 
جس کی وجہ سے نیو یارک کے عام باشندوں کے اخراجات بھی بڑھ گئے اور تاخیریں بھی واقع ہوئیں۔ اب وہ دن گزر 

خطاب میں بتا دیا ہے کہ ہم کس طرح میں نے اپنے اسٹیٹ آف دی اسٹیٹ " نے کہا۔( ہوکل) Hochulگورنر " چکے،

حکومت کو دوبارہ کام پر لگائیں گے تاکہ رہائش اور نقل و حمل کے منصوبے، اور وہ دیگر منصوبے جو نیو یارک 
کے باشندوں کی شدید ضرورت ہیں، انہیں آگے بڑھایا جائے۔ ہم ساتھ مل کر مواقع کے دروازے کھولیں گے تاکہ نئے 

روغ دیا جا سکے اور یقینی بنایا جا سکے کہ ہمارا مستقبل ایسا ہو جہاں نیو یارک کا ہر دور کی جدت طرازی کو ف
  "باشندہ ترقی کر سکے۔

  
  مزید رہائش گاہوں کی تعمیر

اپنی اس رہائشی ترقی کو مزید مہمیز دیتے ہوئے اسے جاری و ساری رکھیں گی جس کی ( ہوکل) Hochulگورنر 
ابتدا اور قیادت انہوں نے کی، اور یہ کام وہ اپنی تاریخی سرمایہ کاریاں جاری رکھ کر اور عام فہم پالیسیاں نافذ کر کے 

  :شی اخراجات کم سے کم کیے جا سکیں، بشمولکریں گی تاکہ رہائشگاہوں کی کمی کا مقابلہ کیا جا سکے اور رہائ

  ملین، جن سے ہزاروں مزید  250$حسب استطاعت رہائش گاہوں کی تعمیر و ترقی کو تیز کرنے کے لیے
  حسب استطاعت گھروں اور انقلابی تبدیلیاں لانے والے منصوبوں کی تعمیر میں تیزی آئے گی؛

 ت میں ممکن بنانے کے لیے گھروں کی تعمیر میں تیزی لانے اور اسے کم لاگMOVE-IN NY  پروگرام
تیار کردہ ابھرتی ہوئی -میں-کے لیے اضافی فنڈنگ فراہم کر کے جدید طریقوں کو اپنانے کی خاطر فیکٹری
 اور ماڈیولر تعمیراتی حکمت عملیوں میں جدت طرازی کی مدد و معاونت کرنا۔ 



 داد کو وسعت دینا تاکہ قائم کیے جا سکنے والے لینڈ قانون سازی کے ذریعے اجازت یافتہ لینڈ بینکوں کی تع
  کی جا سکے؛ اور  53سے بڑھا کر  13بینکوں کی حد 

  پہلے سے تیار کردہ ہوم پارک کی بہتری کے لیے گردشی قرضوں کا فنڈ قائم کرنا تاکہ اہم ترین بنیادی
  سکے۔ ڈھانچے کی بہتریوں اور رہائشیوں کے لیے اپ گریڈز کی مالی معاونت کی جا

  
  صاف اور محفوظ پانی فراہم کرنا

نیو یارک کا پانی کا نظام ہمارے عوام کی صحت مند زندگی کی اصل روح رواں اور ہماری معیشت اور ہماری 
تاہم، ہمارے پرانے نظام کو قدیم اور فرسودہ بنیادی ڈھانچے، نئے اور ابھرتے ہوئے کمیونٹیوں کی ریڑھ کی ہڈی ہے۔ 

آلودہ مادوں، اور ہمارے ماحول اور پینے کے پانی کے ذرائع کی حفاظت کے لیے ضروری اپ گریڈز نہ کیے جانے 
قدان مثلاً گندے پانی کی کی وجہ سے متعدد چیلنجوں کا سامنا ہے۔ صوبے بھر میں پانی کے کافی بنیادی ڈھانچے کے ف

نالیوں کی عدم موجودگی بھی رہائش گاہوں کی ضروری تعمیر و ترقی اور اقتصادی بڑھوتری کو روک رہی ہے۔ جدید 
سیوریج سسٹم ہاؤسنگ کی توسیع کے لیے لازمی بنیاد کے طور پر کام کرتے ہیں اور نئے محلوں کی تعمیر اور شہری 

حقیقی زیر زمین استعداد فراہم کرتے ہیں۔ اس نازک لمحے کا مقابلہ کرنے کے  مراکز کے احیاء نو کے لیے درکار
  :کی تجویز یہ ہے( ہوکل) Hochulلیے، گورنر 

  بلین مختص کرنے کا جرات مندانہ پانچ سالہ عزم، جس میں ہر سال  3.75$پانی کے بنیادی ڈھانچے کے لیے
ص پروگراموں کی حمایت و معاونت اور ترقی ملین کی فنڈنگ دی جائے گی جو پانی کے لیے مخصو $750

 جاری رکھے گی؛ 
  نئے اسمارٹ گروتھ واٹر گرانٹ پروگرام(Smart Growth Water Grant Program ) کے آغاز کے

لیے جو ایسے سیوریج اور پانی کے منصوبوں پر توجہ مرکوز کرے گا جو براہِ راست نئے رہائشی یونٹس 
 مواقع پیدا کرنے میں مدد دیتے ہیں؛ کی تعمیر اور مستقل روزگار کے 

  نئے قواعد و ضوابط کا قیام جو زمین کی بھرائی والے مقامات کو ہدایات دیں کہ لیچیٹ کو ماخذ سے خارج
کرنے سے قبل نقصان دہ آلودگیوں سے پاک کر لیں، اور مقامی حکومتوں کو اسکی تعمیل کرنے کے لیے 

  فنڈنگ فراہم کرنے کے لیے؛ اور
 ے مواقع نئے کے ساتھ آگے بڑھنا تاکہ مزید کمیونٹیز کی ان اہم ترین کاموں میں مدد و معاونت کی جا فنڈنگ ک

  سکے جن میں سیسے سے بنی ہوئی سروس لائنز کی شناخت اور انہیں تبدیل کرنے جیسے امور شامل ہیں۔

  
  اپنے باغات کو اپ گریڈ کرنا

ریاست نیو یارک کے سرسبز علاقوں کو وسعت دینے کے لیے مکمل پر عزم ہیں تاکہ بچوں ( ہوکل) Hochulگورنر 
اور خاندانوں کو باہر کی فضاء میں نکلنے، الیکٹرانک آلات سے وقفہ لینے، کھیلنے کودنے، اور اپنے پیاروں کے ساتھ 

تجویز ( ہوکل) Hochulپر گورنر وقت گزارنے کے مواقع فراہم کیے جا سکیں۔ اس ہدف کے ایک جزو کے طور 
  :کرتی ہیں کہ

  ایکڑوں پر محیط براؤن فیلڈ کو  52ہائی فالز اسٹیٹ پارک کی تعمیر کے لیے اقدامات کرنا جن کے نتیجے میں
راچسٹر کے پہلے ریاستی پارک میں تبدیل کیا جائے گا، اور عوامی رسائی کو جینسی دریا کے اس حصے 

 کے بعد پہلی بار بحال کرنا۔  تک ایک صدی سے زیادہ عرصے
  ڈینی فیرل ریور بینک اسٹیٹ پارک کے احیاء نو کے لیے ایک پروگرام شروع کرنا تاکہ یہ ان لاکھوں باشندوں

  کی بہتر خدمت کر سکے جو اس پر انحصار کرتے ہیں؛ اور
 ول اسٹیٹ پارکس کو اس نیاگرا فالز اسٹیٹ پارک کے نقش پا کو وسعت دینا تاکہ قریبی آبی بھنور اور ڈیولز ہ

میں شامل کیا جا سکے۔ اس نئی ترتیب کے ذریعے پارک میں تقریباً دو میل طویل مزید پگڈنڈیوں کا اضافہ ہو 
جائے گا اور اسکے راستے میں موجود تفریحی  مقامات کو بہتر طریقے سے جوڑنے میں مدد ملے گی جن 

 Underground)اور انڈرگراؤنڈ ریل روڈ ہیریٹیج سینٹر ( Aquarium of Niagara)میں نیاگرا ایکویریم 
Railroad Heritage Center )شامل ہیں۔  



  
  اپنی کمیونٹیز کو طاقتور بنانا

NY Kicks عالمی کپ کی وراثت کا حامل ایک سرمایہ کاری فنڈ: کا آغاز کرنا  
کی نیو یارک میں آمد ریاست کے لیے ایک زبردست موقع ہے کہ وہ اس تاریخی  0202کے ورلڈ کپ (  FIFA)فیفا 

ایونٹ کو اپنی کمیونٹی کے لیے ایک پائیدار اور یادگار قدر میں تبدیل  کر دے؛ اور ہمارے سب سے کم عمر نیو 
لسلے میں انکی مدد و معاونت کی یارکرز میں کھیل کود سے پوری زندگی جاری رہنے والی محبت پیدا کرنے کے س

 NY( ہوکل) Hochulجائے۔ پورے نیو یارک میں فیفا ورلڈ کپ کی تقریبات کے ایک جزو کے طور پر، گورنر 
Kicks عالمی کپ کی وراثت کے حامل ایک سرمایہ کاری فنڈ کا اجراء جو ریاست کے ہر خطے : کا آغاز کریں گے

انوں کے لیے فٹبال کے بنیادی ڈھانچے کی تعمیر کروائے گا جو اس موسم کی غریب و پسماندہ کمیونیٹیز میں نوجو
  گرما کے بعد بھی قائم و دائم رہے گا۔

  
 کمیونٹی سینٹرز تعمیر کرنا تاکہ باہمی روابط بڑھیں اور صحت و تندرستی کو فروغ ملے 

ٹیز کی تعمیر کے لیے مکمل نیویارک کے ہر کونے کھدرے میں مضبوط اور صحت مند کمیون( ہوکل) Hochulگورنر 
طور پر پرُعزم ہیں۔ یہی وجہ ہے کہ انہوں نے گزشتہ سال کمیونٹیز، بچوں اور بزرگ شہریوں کے لیے تفریحی بنیادی 

کی گرانٹس پوری ریاست نیو یارک  NY BRICKSنامی منصوبہ شروع کیا۔  NY BRICKSڈھانچہ تعمیر کرنے کا 
ے والی تنظیموں کی مدد کر تی ہیں تاکہ وہ ایسے کمیونٹی سینٹرز تعمیر کریں یا میں بلدیاتی اور بغیر منافع کام کرن

انکی مرمت کروائیں جہاں نوجوانوں اور بزرگ شہریوں کے لیے جسمانی صحت و تندرستی، ذہنی فلاح و بہبود، اور 
 NY( ہوکل) Hochulکمیونٹی تعلقات کو فروغ ملے۔ اس پروگرام کی کامیابی کو مزید مہمیز دیتے ہوئے گورنر 

BRICKS  کی فنڈنگ کا نیا راؤنڈ شروع کرنے کی تجویز دے رہی ہیں جو حسب استطاعت اور قابل رسائی کمیونٹی
مقامات کی تعمیر اور تجدید نو کے لیے مخصوص ہوگی اور جہاں بچے کھیل کود سکیں گے، خاندان آپس میں جڑ 

  ے۔سکیں گے، اور بزرگ شہری متحرک اور مصروف رہ سکیں گ
  

 پورے نیو یارک میں پرفارمنگ آرٹس کے مقامات کا تحفظ 
نیو یارک کے لائیو آرٹس کے منظرنامے کا ریاست کی معیشت میں بہت اہم کردار ہے کیونکہ یہ سیاحوں کو اپنی 

 جانب راغب کرتا ہے، پرجوش کمیونٹیز کی تخلیق کرتا ہے، اور ابھرتے ہوئے فنکاروں کی مدد و معاونت کرتا ہے۔
تاہم، فنون لطیفہ سے متعلقہ بہت سی بغیر منافع کام کرنے والی تنظیمیں کرائے پر لی گئی جگہوں پر انحصار کرتی ہیں 

جس سے طویل المدتی منصوبہ بندی کی ان کی صلاحیت محدود ہو جاتی ہے اور وہ رئیل اسٹیٹ مارکیٹوں میں ہونے 
کے بعد سے صرف نیو یارک سٹی میں  0202ڑ جاتی ہیں۔ والی تبدیلیوں یا کرایوں میں اضافے کے سبب کمزور پ

کی دہائی میں درجنوں مزید تھیٹر، میوزک ہالز، اور  0212مقامات بند ہو چکے ہیں جبکہ  32فنون لطیفہ کے تقریباً 
 لائیو پرفارمنس کی دیگر جگہوں کے مستقل طور پر بند ہونے کا مشاہدہ کیا گیا تھا۔ 

  
کے چھوٹے مقامات کا طویل المدتی مستقبل محفوظ بنانے میں مدد کے لیے گورنر  پوری ریاست میں پرفارمنس

Hochul (ہوکل ) پرفارمنگ آرٹس اور ثقافتی تجربات کو محفوظ رکھنا  —ایک نیا پروگرام تجویز کر رہی ہیں
(Saving Performing Arts and Cultural Experiences, NY SPACE) ۔ یہ اقدام پرفارمنگ آرٹس کی
غیر منافع کام کرنے والی تنظیموں کو تھیٹرز، کنسرٹ ہالز، اور لائیو پرفارمنس کے دیگر مقامات حاصل کرنے میں ب

  مدد کے لیے فنڈنگ فراہم کرے گا۔
  

  صوبائی میلوں ٹھیلوں میں بنیادی ڈھانچے کو بہتر بنانا

ھتے ہیں، مقامی خصوصیات اور زرعی نیو یارک میں منعقد ہونے والے صوبائی میلے کمیونٹیز کو باہم منسلک رک
روایات و اقدار کو اجاگر کرتے ہیں، اور نوجوانوں کے لیے تعلیم اور مشغولیت کے مواقع فراہم کرتے ہیں۔ صوبائی 

جیسے مواقع فراہم کرنے والے مقامات کی حمایت کے لیے گورنر ' ان پلگ ہوں اور کھیلیں'میلوں اور بچوں کے لیے 
Hochul (ہوکل )ئی میلوں کے انفراسٹرکچر کی بہتریوں میں سرمایہ کاری کرنے اور سیزن کے علاوہ ایونٹس صوبا

منعقد کرنے کی استعداد پیدا کرنے کے لیے مدد و معاونت فراہم کرنے کی تجویز دے رہی ہیں۔ یہ فنڈنگ نئے شو 
ت جیسے منصوبوں کی حمایت اریناز اور نوجوانوں کے مقابلوں میں جانوروں کے لیے باڑوں اور دھونے کی سہولیا

کرے گی؛ میلے کے میدانوں میں نوجوانوں اور ان کے خاندانوں کے استعمال کے لیے باتھ رومز کی سہولیات میں 



بہتری کرنا؛ جانوروں کی نمائش کی عمارتوں کے باہر ہاتھ دھونے کے اسٹیشن خریدنا یا نصب کروانا؛ اور سیکورٹی 
 کاوٹوں کی خریداری کرنا وغیرہ۔ آلات مثلاً کیمرے، مانیٹرز یا ر

  
  نیو یارک کے باشندوں کے لیے آمد و رفت اور سفر میں بہتری لانا

  جمیکا اسٹیشن پر انحسار کرنے والے لاکھوں مسافروں کے لیے  اسے نئے تصور کے ساتھ تشکیل دینا
جمیکا اسٹیشن نیو یارک کے لاکھوں باشندوں کے روزمرہ سفر کا ایک بنیادی جزو ہے۔ یہ اسٹیشن کوینز میں کام کرنے 
والے ملازمین اور طلبہ کو اسکولوں اور ملازمتوں تک پہنچنے میں مدد دیتا ہے، مسافروں کو لانگ آئی لینڈ تک آنے 

 JFKنے والے مسافروں کی مؤثر اور کم خرچ طریقے سے اور جانے کی سہولت فراہم کرتا ہے، دنیا بھر سے آ
ایئرپورٹ تک رسائی یقینی بناتا ہے، اور نیو یارک کے باشندوں کو عالمی معیار والے کھیلوں اور تفریحی ایونٹس سے 

سے زائد مسافر  0220222سے زائد ٹرینیں اور  10222منسلک کرتا ہے۔ ہفتے کے عام دنوں میں جمیکا اسٹیشن سے 
جبکہ صرف  —کرتے ہیں، جس کے باعث یہ شمالی امریکا کا چوتھا مصروف ترین کمیوٹر ریل اسٹیشن ہے  سفر

گرینڈ سینٹرل اسٹیشن، پین اسٹیشن، اور ٹورنٹو کا یونین اسٹیشن اس سے زیادہ مصروف ہیں۔ تاہم، صارفین کے تجربے 
سال قبل  01اس کی آخری بڑی اپ گریڈیشن  اور سرمایہ کاری کے حوالے سے جمیکا اسٹیشن بہت پیچھے رہ گیا ہے؛

  نے آپریشن شروع کیا تھا۔ AirTrain JFKمیں  0221کی گئی تھی جب سنہ 
  

جمیکا اسٹیشن کو عالمی معیار کے اس جید ترین اسٹیشن میں تبدیل کرنے کے لیے کہ جس کا وہ حقدار ہے، گورنر 
Hochul (ہوکل )ہ جمیکا اسٹیشن ڈیزائن کرنے کی تجویز پیش کر رہی ایک نئے تصور کے تحت ازسرِنو تشکیل کرد

ہیں۔ ازسرِنو تشکیل کردہ جمیکا اسٹیشن ٹریفک کے بہاؤ کو بہتر بنانے، بھیڑ بھاڑ میں کمی لانے اور ایک ایسا عالمی 
ں معیار والا اسٹیشن کمپلیکس قائم کرنے میں مدد دے گا جو ان لاکھوں مسافروں کے لیے جو اس پر انحصار کرتے ہی

LIRR  ،کی مین لائنNYC Transit اور ،AirTrain JFK  کے درمیان کسی رکاوٹ کے بغیر رابطہ فراہم کرے گا۔ 
  

نیو یارک کے شہریوں کے سفر کو بہتر بنانے کے لیے سیکنڈ ایونیو سب وے کے کراس ٹاؤن توسیعی پروجیکٹ کو 
  آگے بڑھانا

کے سروس ایریا میں توسیع کے سب سے زیادہ  MTAنے  کے اسٹیٹ آف دی اسٹیٹ خطاب میں، گورنر 0205اپنے 
امید افزا پروجیکٹس میں سے ایک پروجیکٹ کی صلاحیت کو بڑھانے کے لیے ایک جرات مندانہ اور جدید حل پیش 

ویں اسٹریٹ کے ساتھ مغرب کی جانب وسعت دی جائے گی لینوکس  103کو ( Q line)کیا، جس کے تحت کیو لائن 
کولس ایونیو پر تین نئے اسٹاپس ہوں گے اور یہ توسیع براڈوے پر جا کر مکمل ہو گی۔ گورنر ایونیو اور سینٹ ن

Hochul (ہوکل ) نے ایک فیزیبلٹی اسٹڈی کے لیے فنڈ فراہم کی جس سے یہ پتہ چلا کہ نہ صرف سیکنڈ ایونیو سب
لاکھوں شہریوں کو خدمات وے لائن کی تعمیر کو مغرب کی جانب براڈوے تک بڑھانا ممکن ہے جو نیو یارک کے 

فراہم کرے، بلکہ یہ بھی ممکن ہے کہ موجودہ ایسٹ ہارلم کی توسیع کے تسلسل میں سرنگ کی کھدائی کا کام انجام 
  دینے سے وقت اور لاگت کی نمایاں بچت بھی ہوگی۔

  
 103تحت  اس پروجیکٹ کے اگلے فیز کی معاونت کرنے کی تجویز دے رہی ہیں جس کے( ہوکل) Hochulگورنر 

ویں اسٹریٹ کے آر پار سرنگ کی کھدائی کے کام کے لیے ڈیزائن اور ابتدائی انجینیئرنگ کے لیے فنڈ فراہم کیا جائے 
ویں اسٹریٹ کے ساتھ کی جانے والی اس توسیع سے نیو یارک کے لاکھوں شہریوں کا سفر بہتر بن جائے گا، 103گا۔ 

ں کے ساتھ چوراہوں سے فائدہ اٹھانے والے مسافروں کے لیے نمایاں جنوب کی سات سب وے لائنو–مینہیٹن میں شمال
  طور پر وقت کی بچت ہو جائے گی، اور نظرانداز کردہ اور محروم کمیونٹیز روزگار کے مواقع سے جڑے جائیں گی۔

  
  نیو یارک کے باشندوں کے لیے بنیادی ڈھانچہ فراہم کرنے کے ریکارڈ کو مزید مہمیز دینا

نے عہدہ سنبھالنے کے موقع پر وعدہ کیا تھا کہ وہ عالمی معیار کے انفراسٹرکچر کی تعمیر ( ہوکل) Hochulگورنر 
نے اس امر کا ( ہوکل) Hochulمیں بطور قائد نیو یارک کی حیثیت کو دوبارہ مستحکم اور اجاگر کریں گی۔ گورنر 

کر سکتے ہیں تاکہ نیو یارک کے شہریوں کو وہ  عملی مظاہرہ کیا ہے کہ ہم بڑے پیمانے پر اور فوری طور پر کام
رہائش، ٹرانسپورٹ، پانی، پارکس اور دیگر بنیادی ڈھانچے میسر آ سکیں جن کی انہیں شدید ضرورت ہے۔ اپنا عہدہ 

 : نے( ہوکل) Hochulسنبھالنے کے بعد سے، گورنر 



  حسب  1220222است میں بلین کی سرمایہ کاری کی جس کے ذریعے پوری ری$ 03پانچ برسوں کے دوران
گھر اب تک مکمل کیے جا چکے ہیں، جس سے  000222استطاعت گھر بنائے گئے یا انہیں محفوظ کیا گیا۔ 

 گورنر اپنے مقصد کے حصول میں مقررہ ہدف سے کافی آگے نکل چکی ہیں۔ 
 گورنر نے حسب استطاعت رہائش گاہوں کی مدد و معاونت کے لیے پرو ہاؤسنگ ری زوننگ کے تحت 

بلین مختص کیے، جن کے  1$کے حصول کے لیے اضافی " رہائشی مواقع کے لیے ہاں کہنے والا شہر"
  سے زیادہ نئے گھر تخلیق ہونے کی توقع ہے۔ 020222ذریعے 

  گورنر نےNYCHA  بلین کی رقم کا تالا  1.6$کی اہم ترین بہتریوں کے لیے ریاستی سرمایہ کاری میں سے
 NYCHA Preservationرہائشی مستفید ہوئے؛ اور اپنی نوعیت کے پہلے  1010222کھولا جس سے 

Trust  تک کی تعداد میں گھروں کو جامع انداز میں جدید ترین بنایا  030222نامی قانون پر دستخط کیے تاکہ
 جا سکے۔ 

  ادا کریں ٹریفک کی بھیڑ میں معاوضہ'گورنر نے ملک کے پہلے '(congestion pricing program )
نامی پروگرام کا آغاز کیا، جس کے نتیجے میں ٹریفک کم ہوا، ہوا صاف ہوئی، اور سڑکیں محفوظ بنیں جبکہ 

  ملین  سے زائد کی فنڈنگ بھی حاصل ہوئی۔ 500$اس کے ذریعے ماس ٹرانزٹ کی بہتری کے لیے 
 ید منصوبوں میں پیش رفتیں کی جن کے بارے میں نسلوں سے گورنر نے بنیادی ڈھانچے کے ایسے بڑے جد

، مڈ ٹاون کا نیا بس ٹرمنل، ہڈسن سرنگ منصوبہ، 0، سیکنڈ ایونیو سب وے کا فیز IBX: بات کی جا رہی تھی
  ویاڈکٹ پروجیکٹ۔ I-81اور 

  گورنر نےMTA  س کے کیپیٹل پلان کو مکمل طور پر مالی اعانت فراہم کی، ج 0202-0203کے تاریخی
بلین کی  68$تحت نیو یارک سٹی کے علاقائی ٹرانزٹ سسٹم کو جدید ترین بنانے اور توسیع دینے کے لیے 

  رقم مختص کی گئی۔
  گورنر نے بالائی ریاست نیو یارک کے بڑے ہوائی اڈوں کی بہتری کے منصوبے مکمل کیے، جن میں

  ، اور سراٹوگا کاؤنٹی کے ہوائی اڈے شامل ہیں۔راچسٹر، بنگھیمٹن، سیراکیوز، سولیوان کاؤنٹی، اوگڈینز برگ
  گورنر نے گزشتہ مالی سال کے دوران پانی کے مقامی بنیادی ڈھانچے میں سرمایہ کاری کے لیے ریکارڈ

بلین فراہم کیے جن سے پینے کے صاف پانی تک رسائی یقینی بنی اور سیلاب کے خلاف مزاحمت  $3.8
  بڑھانے میں مدد ملی۔

 100$نئے کمیونٹی سینٹرز کی تعمیر اور انہیں اپ گریڈ کرنے کے لیے  12ی ریاست میں گورنر نے پور 
  باشندوں کو فائدہ پہنچنے کی توقع ہے۔ 5220222ملین کی سرمایہ کاری کی جس سے نیو یارک کے تقریباً 

  ان پلگ اینڈ پلے'گورنر نے اپنے '(Unplug and Play ) نامی اقدام کے تحت نیو یارک بھر میں نئے
پارکس، سرسبز علاقوں، اور تالاب بنانے کے جدید منصوبوں میں پیش رفت کی، جبکہ ریاست کی سرمایہ 
کاریوں کی بدولت جونز بیچ ایسٹ کمپلیکس باتھ ہاؤس جیسے پروجیکٹس اس سال مکمل کر لیے جائیں گے 

  ے ایک نیا سوئمنگ پول اور تفریحی سہولیات فراہم ہو جائیں گی۔جن کے ذریعے خاندانوں اور بچوں کے لی

